
Sak nr 4.20:Fylkesstyrets forslag til  Årsmelding 2019
	2019 - hovedinntrykk


Også 2019 var eit år med stort neifleirtal på meiningsmålingane, nokre låg heilt oppe i  60 –70%. EØS-saka har også vore meir framme i debatten enn for nokre år sidan. Dette mellom anna på grunn av ACER-saka, og dei konsekvensar EØS får for norske løns- og arbeidsvilkår. Det ser difor ut til at fagrørsla også er meir tvilande til EØS enn før. Fleire fagforbund ville seie opp avtalen på siste landsmøte i Fellesforbundet.
	Medlemsutvikling


Ved årsskiftet 2019-2020 hadde Aust-Agder Nei til EU 573 betalande medlemer. På same tid i fjor var talet 555. Det betyr at me har fått ein auke på 18 medlemer i 2019. På landsbasis har medlemstalet gått litt ned. Det er berre tre fylkeslag som har auka medlemstalet, og Aust-Agder er eit av dei.
	Årsmøtet 2019


Årsmøtet  2019 vart  halde  på Landbrukets hus, Skrubbedalsvegen 5, Stoa, Arendal mandag 1. april kl. 18.00. Før årsmøtesakene hadde me vitjing av leiaren i Nei til EU, Katrine Kleveland. Ho held eit foredrag med tittelen: Folkestyre og demokrati – ikkje meldeplikt. Etter foredraget var det høve til spørsmål og debatt. Sjølve årsmøtet starta kl 20.00.
	Styret  i 2019


Etter valet på årsmøtet vart det nye styret slik sett saman:
Leiar:




Olav Lidtveit, Bygland





Styremedlemmer: 
Marit Lyby Bakke, Arendal
Paul Magnus Gamlemshaug, Arendal

Jarle Bransdal, Evje og Hornnes
Tora Jakobsen, Arendal

Odd Arne Gabrielsen, Arendal

Ingrid Skårmo, Arendal

Helge Thorbjørnsen, Froland

Varamedlemmer:
1. Olaf Nordbø Bakke, Arendal
2.Torolf Aanonsen, Arendal
3.Bjørn Arne Engen, Grimstad
Valnemnd:

Valnemnd blei ikkje utnemnd. Årsmøtet overlet til fylkesrådsmøtet å gjere dette.
Revisor
Det nye styret konstituerte seg sjølve på styremøte den 17. april 2019.og vart slik sett saman:
Olav Lidtveit, leiar, han var vald på årsmøtet.
Marit Lyby Bakke, nestleiar

Tora Jakobsen, sekretær

Paul Magnus Gamlemshaug, kasserar 
Desse 4 utgjer arbeidsutvalet.

Ingrid Skårmo, kvinnekontakt.
Helge Thorbjørnsen, verveansvarlig

Odd Arne Gabrielsen, styremedlem 
	Andre verv i Nei til EU


Paul Magnus Gamlemshaug sit som direktevald til rådet til Nei til EU.
	Styrets arbeid


Styret har i kalenderåret hatt 9 styremøte og årsmøte. Me er også representerte ved tilskipingar i andre organisasjonar som deler vårt syn, når me finn høve til det. Styret og vararepresentantane til styret samarbeider svert godt, og med fordeler oppgåvene oss imellom. Me har også kontakt oss imellom på telefon og e-post. Me kallar også varamedlemmene inn til styremøta om dei har høve til å møte. Eit godt samarbeid i styret er ein føresetnad for å få ting gjort
	Arrangementer


Aust-Agder Nei til EU har delteke med stand på messa Naturligvis i samarbeid med Vest-Agder Nei til EU og lokallaget i Evje og Hornnes. Også kontaktpersonen i Birkenes, Alfred Skaar Kylland, var med og hjelpte til.

Me hadde også stand på Arendalsuka i samarbeid med lokallaget i Arendal. Me fekk også god hjelp av Vest-Agder Nei til EU og Nei til EU sentralt.
	Representasjon og deltakelse


Me har delteke på møte og konferansar i regi av leiinga i Nei til EU, som til dømes rådsmøte, telefonmøte og leiarmøte. Me deltok også på fiskerikonferansen i Tromsø og jubileumsfeiringa for sigeren i 1994.
Me har praktisert at det er leiar og/eller nestleiar som møter på sentrale møte, men brukar resten av styret som «varamedlemmer»

Paul Magnus Gamlemshaug er direktevald rådsmedlem og deltek på rådsmøta

	Organisatoriske saker


Etter omorganiseringa av fylkessekretærstillinga i 2017 har den nye fylkessekretærordninga blitt bra, og me får god hjelp. Det er likevel ein føresetnad at kommunikasjonen går føre seg på «nett» eller telefon.
Ungdom/studentar mot EU.

Det er ikkje registrert aktivitet i desse laga i 2019. Det har heller ikkje lukkast å kome i kontakt med dei.
	Kontakt med lokallaga


Aust-Agder Nei til EU har lokallag eller kontaktpersoner i dei fleste 
 kommunar. Det er liten aktiviteten i dei fleste lokallaga, men lokalorganisasjonen er der!
	Kampanjesaker i Nei til EU


Det som har vore den store saka for oss også i 2019 er Noreg ut av EØS. Dette har me fremja på stand i Arendalsuka og Naturligvis på Evje og elles der med treffer folk. Også i året med har bak oss har den sokalla ACER-saka vore viktig for oss. Då saka kom opp i stortinget vart det fleirtal for å slutte seg til ACER i byrået.  Dette vedtaket vart gjort med vanleg fleirtal. Nei til EU meinte då at dette var å gjeve frå seg så mykje råderett til framande makter, at ei slik avgjersle måtte gjerast  etter paragraf 115 i grunnlova og gjekk til rettsak mot Stortinget ved statsministeren. Oslo tingrett avviste søksmålet, men Nei til EU anka avgjersla til lagmannsretten. Slik ei rettsak kostar pengar, og Aust-Agder har også i 2019 løyvd pengar til dette.
	Politiske vurderinger


Etter siste stortingsval synte det seg at det var fleirtal mot norsk EU-medlemskap på Stortinget, men fleirtal for EØS-avtalen. Difor vert stadig fleire lover og forordningar fra EU innførd i norsk lov og regelverk. Dette meiner me er ei undergraving av norsk lov og sjølvråderett som til slutt fører til norsk EU-medlemskap. Eller med andre ord: Me går bakdøra inn i EU. Me skal likevel vere klår over at det er mange i samfunnet vårt som deler vårt syn i denne saka. Ikkje minst er det stor motstand i fagrørsla mot dei konsekvensar dette har fått, og vil få, for løns- og arbeidsvilkår. 

På siste Lo-kongress var det stor debatt om EØS-avtalen. På landsmøtet i fellesforbundet hausten 2019 vart det også stor debatt om EØS-avtalen. Dette vil truleg også presse Arbeiderpartiet meir i vår retning, sjølv om det truleg «sit langt inne», endå om fagrørsla vil ut av EØS. Det vert også spanande å sjå kva innverkand det vil få når Storbritannia går ut av EU.
Sjølv om det er mykje som går vår veg, må me også vere klår over at det framleis er krefter som vil ha Noreg inn i EU.

Difor har me framleis eit arbeid å gjere!

